
				এই পাতাটির মুদ্রণ সংশোধন করা প্রয়োজন। 
S& ইংলেণ্ডের ডায়েরি
LJLS0 LLL HL S BDY0S SLBDDBD DBDBBD DDD S zD S DBDDS শুনিতেছি। রাত্রি দ্বিপ্রহরের সময় জাহাজ ছাড়িবে। অষ্ট্রেলিয়াগামী আরোহিগণ প্রায় ১৮২৭ জন কল্য নামিয়া গিয়াছে ; আমাদের দিকটা যেন সেজন্য নিস্তািন্ধ ।
আহারান্তে মিউজিয়ম দেখিবার জন্য তিনজনে আবার কুলে যাওয়া গেল। সর্বপ্রথমে এখানকার এক ইংরাজের দোকানে গিয়া আমার জন্য একটি প্যান্টালুন ও ছয়টা সাদা শার্ট ক্রয় করা গেল। সাদা শার্ট কয়টিতে ২০ টাকা ও প্যান্টালুনটি ৪ টাকা, মোট এই ২৪ টাকা লাগিল। দুইটি পাউণ্ড দেওয়া গেল, তাহার মধ্যে ৪ টাকা ফিরিয়া পাইলাম। আমার ৫টি পাউণ্ডের মধ্যে দুইটি তো গেল ; আর তিনটি পাউণ্ড হাতে আছে। বইগুলি আনিয়া ৭। শিলিং ৬। পেন্স ডিউটি দিতে হইয়াছে। আমাকে অতিশয় মিতব্যয়িতার সহিত চলিতে হইবে। মিউজিয়ম দেখিয়া ফিরিবার সময় রামানাথন মহাশয়ের নিকট গিয়া বিদায় লইয়া আসিলাম ।
ষ্টীমারে আসিয়া আহারাদি করিয়া সায়ং সন্ধ্যার জন্য ডেকের উপরে বসা গেল। আগে ভাবিয়াছিলাম, জাহাজে অনেক সময় পাইব, মনের সাধে চিন্তা ও লেখাপড়া করিতে পারিব ; কিন্তু এখন দেখিতেছি, জাহাজে ঠিক কাজের সুবিধা হয় না । বড় ভিড়, কোন একটি নির্জন স্থান পাওয়া যায় না ; সকল স্থানেই লোকের গতায়াত । আমি জাহাজে আশানুরূপ কাজ করিতে পারিতেছি না ; প্রাণ জুড়াইয়া প্রভুর পূজা করিতে পারিতেছি না ; আমার ইনস্পিরেশন হইতেছে না। এত বড় মহাসমুদ্র যাহা দেখিয়া ভাবোদয় হওয়া নিতান্ত উচিত, কই তদনুরূপ ত হইতেছে না। -আমার ভাল লাগিতেছে না । আমি যে-সকল লক্ষ্য লইয়া ইংলেণ্ডে যাইতেছি তাহার অনুরূপ পাঠ ও আত্মচিন্তা দ্বারা প্রস্তুত হইতে পারিতেছি না ।
দুইটা দিন কিছু হইল না, কেবল ছুটাছুটিতে গেল। অন্য রাত্রি ১২টার সময় ষ্টীমার ছাড়িল। আমি ১১টার পর প্রভুকে স্মরণ করিয়া শয়ন করিলাম। চীন ও জাপান হুইতে অনেক লোক আসিয়াছেন।

